ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը պայմանավորված է նրանով, որ Հայաստանի Հանրապետության կառավարության 2020 թվականի մայիսի 21-ի «Տնտեսական երկարաժամկետ զարգացմանն ուղղված ծրագրերը հաստատելու մասին» N 771-Լ ընդունված որոշմամբ կարիք է առաջացել գումարը հատկացնել ինն ամսվա կտրվածքով: 

2. Ընթացիկ իրավիճակը և խնդիրները
Տնտեսական երկարաժամկետ զարգացմանն ուղղված երկրորդ ծրագրի (այսուհետ՝ ծրագիր) շրջանակներում նախատեսվում է Հայաստանի Հանրապետության կողմից փայերի ձեռքբերում «Ամբեր Կապիտալ» ընկերության կողմից կառավարվող ԵՄ-Հայաստան ՓՄՁ Ֆոնդում, որն իր գործունեությունը սկսել է 2020 թվականի հունվարից։ Ֆոնդը գործում է կոմերցիոն սկզբունքով և իրենից ներկայացնում է շահույթ հետապնդող կազմակերպություն, որի մանդատն ուղղակի ներդրումների կատարումն է երկրում գործող մասնավոր ընկերությունների բաժնետիրական կապիտալի մեջ՝ ընդլայնման նախագծերի իրագործման, հիմնական միջոցների ձեռքբերման, տեխնիկական կարողությունների զարգացման և կորպորատիվ կառավարման համակարգի ստեղծմանն ուղղված քայլերի ֆինանսավորման նպատակով:
«ԵՄ-Հայաստան ֆոնդի» գործունեության արդյունքները ֆոնդի կառավարչի կողմից ներկայացվել են համապատասխան հաշվետվության տեսքով։
«ԵՄ-Հայաստան ֆոնդի» բնականոն գործունեության համար վերջինիս անհրաժեշտ է «1226-Տնտեսական երկարաժամկետ զարգացմանն ուղղված երկրորդ ծրագիր» ծրագրի «44002-Տնտեսական երկարաժամկետ զարգացմանն ուղղված երկրորդ միջոցառում» միջոցառումով նախատեսված միջոցներից ներգրավել 1 միլիոն ԱՄՆ դոլարին համարժեք 387 040 000  դրամի չափով ֆինանսական միջոցներ։ 
Վերոնշյալ 387 040 000  դրամն առաջարկվում է հատկացնել բյուջեի  Ելքերի ֆինանսավորմանն ուղղվող ՀՀ 2023 թվականի պետական բյուջեի տարեսկզբի ազատ մնացորդի միջոցների հաշվին:
Հաշվարկների համար հիմք է ընդունվել «Բյուջետային համակարգի մասին» Հայաստանի Հանրապետության օրենքի 21-րդ հոդվածի 8-րդ մասի 1-ին կետը։ 
Նշենք նաև, որ «Ամբեր Կապիտալ» ընկերության կողմից արդեն իսկ ներկայացվել է 192,5 հազ. ԱՄՆ դոլարին համարժեք 74 719,9 հազ. դրամի (առ 01.02.2023թ) փայերի ձեռքբերման պահանջ, որը վճարման ենթակա է, և սպասվում են նոր հայտեր, ուստիև պահանջվող վճարումն իրականացնելու համար կարիք է առաջացել 150 000 հազ. դրամը նախատեսել 9 ամսվա կտրվածքով:

3. Իրավական ակտի կիրարկման դեպքում ակնկալվող արդյունքը 
Հայաստանի Հանրապետությունում մասնավոր ներդրումների խթանում։ 
Նախագծի ընդունման արդյունքում ակնկալվում է ՀՀ կառավարության կողմից 1 մլն դրամ, որը կստեղծի մուլտիպլիկատիվ էֆեկտ ՀՀ տնտեսության համար, ինչն իր հերթին կհանգեցնի հավելյալ միջոցներ ՀՀ տնտեսության մեջ ընդգրկելուն։ Ակնկալվում է նաև, որ ներդրումը կխթանի տնտեսության մեջ այլընտրանքային ֆինանսական գործիքների կիրառմանը և կապիտալի շուկաների զարգացմանը:
	2022թ․ դեկտեմբերի 31-ի դրությամբ ֆոնդի կողմից իրականացած կապիտալ ներդրումները կազմել են 8,205,004 ԱՄՆ դոլար` թվով 5 կազմակերպություններում, իսկ պետության կողմից իրականացվել է 579 502 ԱՄՆ դոլարի կապիտալ ներդրումներ։ 
Ֆոնդի գործունեության արդյունքում իրականացվել են հետևյալ ոլորտներում՝ վերականգնվող էլեկտրաէներգիա, սննդի արդյունաբերություն, ծառայություններ և գյուղատնտեսություն։ Ֆոնդի գործունեության հիմնական առաձնահատկությունն այն է, որ վերջինս ներդրումներն իրականացնում է ընկերությունների  սեփական կապիտալում՝ ներառյալ փոխարկելի ապրանքների, երաշխիքների կամ համանման այլ գործիքների միջոցով։ Գործունեության հիմնական թիրախն են հանդիսանում փոքր և միջին ձեռնարկությունները, իսկ վերջնական նպատակը երկարաժամկետում Հայաստանի տնտեսությունում կապիտալի աճի ապահովումն է։ 


4. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի «2. ՏՆՏԵՍՈՒԹՅՈՒՆ» կետի «Գործարար և ներդրումային միջավայրի բարելավում» բաժնից։ Սույն նախագծի նպատակն է խթանել կապիտալի և  ֆինանսական միջոցների հասանելիության բարձրացումը։
